MIGUEL SANZ SESMA JAUN TXIT GORENAREN HITZALDIA, 
NAFARROAKO GOBERNUAREN PRESIDENTEA, NAFARROAKO GOBERNUAREN KONTSEILARIAK EUREN KARGUEZ JABETZEA DELA ETA

Nafarroako Parlamentuko Presidente Andre Txit Gorena. Kontseilari Jaun Txit Gorenak. Agintari Txit Gorenak eta Txit Prestuak. Jaun-andreak:


Nafarroako Jauregi hau, XIX. mendean eraikita Nafarroako foru askatasunen eta autogobernurako zuzenbide eskubidearen historikoko ikur bezala, ekitaldi hau antolatzen dugun esparrua da, Parlamentuak Gobernuko Presidentea hautatu ondoren. Horrekin batera Nafarroako Gobernu berria osatuko da. Gobernu honek, Jainkoak nahi badu, Foru Administrazioa 2001. urtera arte zuzenduko du, eta hura zazpigarren legealdia izango da, Nafarroako Foru Ereintza Birrezarri eta Hobeagotzeari buruzko Legea indarrean sartu zenetik. Lege horrek, atzo bertan, indarraldi zoragarriko eta emankorreko 25 urte bete zituen. 

Ekitaldi bakun eta bizi honetan, islatzen da zein garrantzitsua den talde-lana, garrantzi handiko zeregin bati ekin egiterakoan. Horrekin azaldu nahi dugu gizon eta emakumeen talde honek buru-belarri lan egiten duela Nafarroako errealitatea sendotzeko eta hobetzeko, Komunitate moderno, berritzaile, ireki eta solidario gisa. 

Une honetan adierazi nahi dut Gobernu hau eta Nafarroako gizartea osatzen dugunok atsekabe handia dugula, Perun azken orduetan izandako lurrikara handiak eragindako heriotza eta hondamendiko ondorio ikaragarriengatik. Anaia dugun herrialde honekin harreman estua dugu, eta perutar ugari gurekin batera Nafarroan bizi eta lan egiten dute, horregatik, horiekin estualdi eta kezka une hau konpartitu nahi dut, berririk ezak eraginda edo senitartekoek edo ondasunek pairatutako ondorio larriek eraginda. Horiek gure laguntza eta solidaritatea adierazi nahi diegu. 

Nafarroak garapen laguntzako proiektu ugari sustatzen ditu Perun, herrialde horretako herritarren aurrerabidea eta bizi kalitatea hobetzen saiatzen diren KKE desberdinen bidez. Zio hori dela eta, Nafarroak Perurekiko adierazitako solidaritatea berehala eraginkor bilakatuko da, 600.000 euroko laguntza ekonomiko baten bitartez. Gobernu Kontseiluak hurrengo astelehenean aipatutako laguntza ontzat emango du, hasierako une hauetan, premia larriena duten biztanleei laguntzeko, eta ondoren, lurrikara honek suntsitu duen guztia eraikitzen eta osatzen laguntzeko. 

Gaur bere ibilbideari ekin egin dion Gobernua bi alderdi desberdinen baterako ekimenetik sortu da – Nafarroako Herriaren Batasuna eta Nafarroako Demokraten Konbergentzia – eta gizartearekiko bereziki zabalik dagoen izaera bat du. Ondorioz, Gobernu anitza, gaztea eta gaitasun profesional aditua da. Gobernu honetan, aurreneko aldiz, bost Kontseilari emakumezkoak dira, beraz, zerbitzua eskaintzen dion gizartea islatzen du, izan ere, bertan, emakumeak gero eta gehiago okupatzen du, balio, prestakuntza, irmotasun eta eraginkortasunarengatik dagokion papera. Ezaugarri horiek Gobernua Nafarroak, hemendik aurrera, aurre egin beharreko erronkak bere gain hartzeko bereziki egoki bilakatzen dute, ekonomia eta ekoizpenaren eremuari dagokionez, bere gizarte eraketan eta guztion ongizatean lortzeko bidean. 

Gobernu hau bereziki gizarte ekimenei zabalik eta adi egongo da, izan ere, bere helburu nagusia gizartearen kohesioa izango da. Etorkizunerantz aurrera doan bidean buruzagi izango da, jarduera ekonomikoa, lanpostuen sorkuntza eta hobekuntza, gizarte elkarrizketa, gazteen garapen pertsonala eta profesionala, sustapen kulturala eta artistikoa, emakumeen eta gizonen arteko berdintasuna, etorkinen gizarte eta lan txertatzea, zaharren laguntza, familiaren sustapena eta elkarbizitza eta ongizatea sendotzen duten gainerako politika guztiak sustatuko ditu. 

Nafarroako Gobernuak, bere pertsonalki hura osatzen dugun bakoitzak buru belarri egingo dugu lan hiritarren zerbitzura, eta horretarako, kudeaketa zorrotza eta ezin hobea garatu behar dugu, eta hein berean, gizarte dinamikako jarduera gardena eta etengabeko behaketa eskaini behar dugu. 

Elkarrizketaren eta iritzien bidez, hiritarren iritziak eta interesak ezagutu behar ditugu, bai zuzenean eta bai ordezkatzen dituzten erakundeen eta entitateen bidez. Gobernuak garatzen dituen jardueretan parte-hartzera bultzatu behar ditugu, horien iritziak entzutea eta egiten dizkiguten iradokizunak aztertzea. 

Laburbilduz, hurrengo lau urteotan, inoiz baino gehiago, Gobernua Nafarroako jarduera sustatzen duen eragilea izan behar da, garapeneko, ongizateko eta oparotasuneko kota altuenak lortzeko bidea egin ahal izateko. 

Rober Greene-ren Ahalmenaren Legeetan adierazten den epai zahar batek dioen bezala: “Lortu nahi dugun helburura eramaten gaituen bidea antolatu behar da, ager daitezkeen ondorioak, oztopoak eta zorioneko pitzadurak kontuan hartuta. Amaiera kontuan hartuta antolatzen badugu, egoera desberdinek estutuko gaituzte eta ez dugu inoiz jakingo noiz gelditu behar garen. Zoriona kontu handiz zuzendu behar da eta etorkizuna aldez aurretik pentsatuz zehaztu behar dugu”.

Nafarroako Gobernuak parte hartzea zorionekoa da, eta helburu nagusi hori lortzeak, gutako bakoitza gogor saiatzera eta lan egitera behartuko gaitu, baina, zalantzarik gabe, erronka horri erantzukizunez eta eskuzabaltasun pertsonalez egingo diogu aurre.  

Zuei dagokizuen lana ez da lan makala, eta askotan, ez dugu jasoko esfortzu bat egin ondoren, berehala jasotzea gustatzen zaigun saria; eta sarritan,  kritikak jasoko ditugu, batzuk arrazoizkoak eta beste batzuk garrantzak eta oinarri gabekoak. Baina hain zuzen ere, horregatik beti kontzientziaren arabera jardutea eskatu nahi dizuet, gertuko alderdi nabarmenak ez ezik, zuen erabakietatik eratorritako onura orokorra eta iraunkorra ere kontuan hartuz: erabaki bakoitzak etorkizunean, hurrengo belaunaldietako Nafarroan eta neurri bakoitzaren izaera estrategikoan eragingo duen oihartzuna aintzat hartzea. 

Nire ustez, gaur erantzukizun pertsonal paregabea hartzen duzue zuen gain, izan ere, edozein nafarrarentzat harrotasun handia da Nafarroaren alde lan egin ahal izatea bere Gobernua osatzen duen erantzukizunaren eta erabakiaren lehenengo lerrotik. Zuen kargua lehen mailako konpromiso profesional eta ohore pertsona paregabe gisa sentitzea opa dizuet, eta zerbitzu honetan egingo duzuen esfortzuak erabat asebetetzea opa dizuet. 

Ekitaldi honetara zuzeneko senitartekoekin eta euren  bizitza eta jarduera gehien axola zaien pertsonekin etorri zarete. Eta horiek ere eskatu nahi diet pazientzia eta ulermen handia edukitzea kargu honek zuetako bakoitzari eragiten dizkizueten “zamen” aurrean, zuek etxean ez egotea, nekea, eta ulertezintasunak jasatea, eta lan gogor, esfortzu hori guztia Nafarroaren aurrerabidearen eta ongizatearen alde egingo duzuela ulertzea, eta gure Komunitate osok hiritarrak esfortzu eta lan horien onuradunak izango direla, gaurkoak zein biharkoak. 

Gaur Gobernua uzten duzunei Nafarroarekin beti izandako konpromisoa eta dedikazioa kontuan hartu nahi dut. Zuen laguntza eta leialtasuna bakarrik hiru hitzekin eskertu diezazuket: mila esker bihotz-bihotzez.

Gaur, lehenengo aldiz, euren karguaz jabetzen zaretenei, eskatu nahi dizuet pertsona bati proiektu berri garrantzitsu eta erakargarri bati ekin egiteak sortzen dion energia eta sorkuntza guztia inprimatzea, eta gizarte bilbea eta hiritarren  arazoak eta itxaropenak ondo ezagutzen dituzuen freskotasuna eta naturaltasuna ekartzea. 

Eta Gobernuko zuen lanekin jarraitzen duzunei, euren ilusioa berritzera eta laneko esperientzia ekartzera animatu nahi zaituztet, Gobernu honek eta Nafarroak aurretik dituzten erronka, proiektu eta helburu berriei eta garrantzitsuei ekin eginez.

Ekitaldi honetan publikoki adierazi dizuen zinaren formularekin, Nafarroaren alde lan egiteko eta zerbitzua eskaintzeko konpromiso pertsonal bat bereganatu duzue. Zorionak horregatik eta Departamentu eta Lehendakariordetzetan burutu beharreko kudeaketa bikaina izatea opa dizuet, eta horren bidez, denon artean, Nafarroako biztanleek merezi dituzten aurrerabide, ongizate eta solidaritateko kota berriak lortzea. 

¡Muchas gracias y enhorabuena a todos!

Eskerrik asko eta zorionak guztioi!

Nafarroako Jauregian, 2007ko abuztuaren 17an.

